
1 Dearmad do fhagbhas ag Aodh;
triallam dé& fhios don athtaom;

go ceann slégh mbrégdhonn mBéirre
fobram clédh an choiscéime.

2 Mar bheirim uidhe ar m’aghaidh
’s mo chul ris O gConchobhair,
bidh mo run ag triall dm thoigh
siar ar mo chul go Cruachoin.

3 Ro-mhoch iompddh tar ar n-ais
go siothbhrugh slaite Bearnais;
da dteagmhadh mian dighe damh
ni bhiadh ar slighe ar siobhal.

4 Ar righ Cairn Fhraoich na rosg mall
dearmhad éigin do fhagsam;

d’fhios 6gbhairr Chnucha ar mo chul
a-mucha 6braim iompudh.

5 A mheince téighim da thigh

nar liom gan adhbhar éigin:

i dtigh i sheangBhloid bhinn bhuig
do dhearmoid sinn ar snathuid.

6 An bhfeadabhar cia do chuir
an luachair asna leabthuibh?
mo dhealg ann a-drochair dhiom
tall in ochair an airdriogh.

7 Toidheacht da thigh an treas cuairt
gan adhbhar do budh anshuairc:

do fhagbhas lamhainn - 16r sain -
sédh ni halainn gan fhochain.

8 Is aistear budh éasgaidh linn
én ti oirthearaigh d’Eirinn
sédh go bile seang Sodhain

ar cheann idhe urchomhail.

9 Da n-ibhinn 6 Aodh a-mach
ag righ eile fion Frangcach,
uisge Innse finne Fil

millse linne ar a leathlaimh.



10 Banaidh grian gné na gcorcrach;
iomdha cumann céadoltach;

blath na gcraobh ngéagdhubh is geal,;
céadludh ar Aodh gach aigneadh.

11 Duain do-bheirim gach bliadhna
go hAodh bhfoltchas bhfinnLiamhna;
mar bhearmaid leinn a luagh cruidh
duan as a heirr 'ga hiarruidh.

12 Cosmhail mar chuingheas mo dhan
mac Feidhlimidh flaith lomghan

o0l fleidhe ag flaith ceann i gceann

is braich eile d4 himdheall.

13 Oirbhse, a Chonnachta, budh cair
sirleanmhain Chloinne Colmain;

re bhur bhfeacadh is fearr sibh,
nochan eatal gearr geimhridh.

14 On fthion chorcra go a chéile

i gConnachtaibh Coirrshléibhe;
céim tar ais is doiligh dhamh

do shoighidh fhéil chais Cruachan.

15 Tugadh fath dearmhaid damhsa
ag rochtain riogh Ceanannsa:
roighne fleadh ann do ibheas;
bean na clann nir chuimhnigheas.

16 Fa Fhéil Chros do-chonnarc thiar
buain agus ar ar éinrian,

learg luacharbhlaith Ian do lacht
[d&mh re Cruachanraith Connacht.

17 Do-chonnarc teagh 6il Aodha
[dn do chornaibh camchlaona -

ni teist mhor acht muirn bhunaidh -
6l is cuirm | Chonchubhair.

18 Do leigeadh an daileamh damh
ordachadh comhdil Cruachan;

do budh léir dorn és an dail

corn i Néill, corn i Chathain.

19 Corn Toirdhealbhaigh a-ta ann
[mér an dearmad nar dhéachsam]
corn tug a Sidh Meadha a-mach,



rug 6 righ Ceara cosgrach.

20 D& chuach 6ir an amhlaidh ghloin,
mo dhearmad gan a ndéachsoin;
toisg nar chdir triall d’aondén ann -
srian Bhldir Aodhan ro fhéachsam.

21 Do budh toidheachta as mo thoigh
dhamh d’fhéachain onchon Cathoil,
meéad a graine 's a goile,

a hailne 's a haghmhoire.

22 Cathal Croibhdhearg leis an gcoin
rug cosgar Chathail Charroigh;

mor do loit a tachar thiar

lér thoit Cathal san Choirrshliabh.

23 Is i do sineadh re sleigh

le hAodh d’ionnsoighidh Sligigh;
onchu agus gan i 'na coin -
lomthrd an ti leis a dtorchoir.

24 Fuaras ar slighidh Sligeach
go heasbhadhach ainimheach,
gan chlairthighe, gan chomhla
acht laithrighe lanfholmha.

25 Do budh mér an dearmad damh
gan leacht Mheic Einri d’fhéachadh,

's ar sgaoil d’aolchlachaibh le a fheirg
is saorChathail chaoimh Chroibhdheirg.



